
Tórshavn, 5. mars 2007
Viðv.    uppskotum til kunngerð um røktarheim og um eldrasambýli
Kommunusamskipan Føroya (KSF) hevur í skrivum dagf. 23. januar 2007 frá Almanna- og heilsumálaráðnum fingið uppskot til kunngerðir um røktarheim og um eldrasambýli til hoyringar.

KSF hevur viðgjørt uppskotini undir einum, og hevur serliga viðmerkingar til uppskotið til kunngerð um eldrasambýli. 

Fyri tað fyrsta eru limakommunurnar, hvat eldrasambýlum viðvíkur, sera ivasamar í mun til uppskotið um upptøkunevndir, ið skulu vera felags fyri 5 ávís landafrøðilig øki. Eldrasambýlini eru stovnsett av og verða rikin av kommununum. Kommunurnar kunnu tí ikki lata sær lynda, at tær nú missa ræðið á hesum málsøki, sum tær sjálvar hava staðið fyri at byggja upp og reka.

Í øðrum lagi meta limakommunurnar, at um landið nú kortini heldur uppá hesa skipan við 5 upptøkunevndum undir Nærverkinum, so kunnu kommunurnar undir ongum umstøðum góðtaka, at landið nú skal tilnevna 4 av teimum 7 limunum mótvegis 2 av 5 undir verandi kunngerð. Kommunurnar kunnu ikki liva við, at heimildirnar á hesum øki í so stóran mun verða snaraðar á til fyrimuns fyri landið.

Undir viðgerðini av kunngerðini um eldrasambýli hevur KSF eisini nýtt hetta sum høvi til at endurskoða ymisk longu verandi viðurskifti. Serliga eru kommunurnar ónøgdar við gjaldið (í mesta lagi kr. 3.100,00 um mánaðin), sum búfólkini rinda eftir § 9 (§ 8 í verandi kunngerð) fyri húsaleigu, olju, el, mat og til felags útreiðslur. Henda upphædd stendur ikki mát við kommunalu útreiðslurnar á økinum, og fer KSF tí at heita á Almanna- og heilsumálaráðið um at taka hesa upphædd upp til endurskoðan.
Vinarliga vegna Kommunusamskipan Føroya

